
აბსტრაქტი 

 მეხსიერება წარმოადგენს ბიოლოგიურ ფუნქციას, რომლის საშუალებითაც  

ხდება ინფორმაციის შენახვა. დღეისათვის კარგად არის ცნობილი მეხსიერების 

სხვადასხვა ტიპები და მათი ჩამოყალიბების ნეიროანატომიური მექანიზმები.  

თანამედროვე ნეირომეცნიერებების აქტუალურ ამოცანას წაროადგენს ამ 

მექანიზმების  მოლეკულურ და ბიოქიმიურ დონეზე კვლევა.  დასწავლისა და 

მეხსიერების მოლეკულური მექანიზმების შესწავლა მნიშვნელოვანია იმდენად, 

რამდენადაც რიგი კვლევების თანახმად დასტურდება, რომ გავრცელებული 

ნევროლოგიური პათოლოგიები დაკავშირებულია მოლეკულური დონის 

ცვლილებებთან.   

 შინაურ წიწილებში, წინა ტვინის მედიალურ და ინტერმედიალურ 

მეზოპალიუმში (იმმ) მიმდინარეობს დასწავლის პროცესი და ხდება მეხსიერების 

ფორმირება ვიზუალური იმპრინტინგი დროს. შემუშავებული კრიტერიუმების 

მიხედვით იმმ-ში ვლინდება სწავლასთან დაკავშირებული ცვლილებები 

განსაზღვრულ მიტოქონდრიულ და პლაზმური მემბრანის ცილებში. წიწილებზე 

ჩატარებული იმპრინტინგის  ექსპერიმენტის შემდეგ აღმოჩნდა, რომ დასწავლის 

პროცესებში სხვა ცილებთან ერთად ცილა კოგნინიც იღებს მონაწილეობას იმ ფაქტის 

გათვალისწინებით, რომ აქამდე არსებული ინფორმაციის თანახმად, ცილა კოგნინი 

მხოლოდ  წიწილის თვალის ბადურაში იყო აღმოჩენილი და უჯრედების ადჰეზიაში 

იღებს მონაწილეობას, დასწავლის დროს მისი ტვინის უბანში აღმოჩენა ამ ცილის 

მიმართ დამატებთ ინტერესს ზრდისს. ჩნდება კითხვა, რომელ ცილებთან 

ურთიერთქმედებს კოგნინი? დასწავლის შედეგად იზრდება მათი შესაბამისი გენების 

ექსპრესია და  რაოდენობა თუ არა? კოგნინის ინტერაქტომის შესწავლამ 

ნატრი/კალიუმ- ატფ-აზას a2 სუბერთეულის არსებობა აჩვენა.  საინტერესოა, იმატებს 

თუ არა ატფ-აზას რაოდენობა კოგნინთან ერთად? შესაბამისად, ეს ამოცანა ჩვენი 

სამაგისტრო თემის ძირითად საკვლევ საკითხს წარმოადგენს.


